
MAMLAKATDA YASHIL 
IQTISODIYOTNI 
RIVOJLANTIRISH 
YO‘NALISHLARI

Kadirxodjayeva Nilufar Raxmatullayevna
Renessans ta’lim universiteti “Iqtisodiyot” kafedrasi katta o‘qituvchisi

Annotatsiya: Maqolada mamlakatda “yashil iqtisodiyot” omillaridan foydalanish imkoniyatlari nazariy tadqiqotlar asosida 
keltirilgan.

Kalit so‘zlar: iqtisodiy o‘sish, yashil iqtisodiyot, energiya, qo‘shilgan qiymat, barqaror iqtisodiy rivojlanish, inson kapitali.
Abstract: The article presents the possibilities of using green economy factors in the country based on theoretical research.

Key words: economic growth, green economy, energy, added value, sustainable economic development, human capital.
Аннотация: В статье представлены возможности использования факторов “зеленой экономики” в стране на основе 
теоретических исследований.

Ключевые слова: экономический рост, зеленая экономика, энергетика, добавленная стоимость, устойчивое эконо
мическое развитие, человеческий капитал.

K I R I S H
O‘zbekistonda “inson qadrini ulug‘lash” tamoyili asosida iqtisodiyotni barqaror sur’atlarda rivojlantirib 

borish ustuvor vazifa sifatida belgilanib, bu borada YaIMning aholi jon boshiga ulushini oshirish, inson kapi
taliga sarmoyalarning samardorligini ta’minlashga alohida ahamiyat qaratilmoqda. Respublikada “...iqtisodiy 
islohotlarning pirovard maqsadi kambag‘allikni qisqartirish va aholi farovonligini oshirish, chuqur tarkibiy islo
hotlar orqali uzoq muddatli barqaror o‘sishning poydevorini yaratish, strategik maqsadlarga hamma uchun teng 
imkoniyat yaratadigan yuqori iqtisodiy o‘sish hisobiga erishish” muhim vazifa etib belgilangan. Mazkur vazi
falarning ijrosini ta’minlashda iqtisodiyotni inklyuziv o‘sishini ta’minlash yo‘nalishlarini ishlab chiqish, mamlakat 
iqtisodiyijtimoiy rivojlanish tendensiyalarini tahlil qilish, inklyuziv rivojlanish borasida maqsadli ko‘rsatkichlarni 
ishlab chiqish dolzarb masalalardan biridir. [1]

A D A B I Y O T L A R  T A H L I L I
Iqtisodiy o‘sishga ta’sir etuvchi omillar tizimini tadqiq qilish jarayoni bugungi kunning dolzarb masalalaridan 

hisoblanadi. Iqtisodiy o‘sishning sifat jihatlarini o‘rganishga A.Smit, D. Rikardo, J. Mill, J. Shumpeter kabi iqti
sodchilarning asarlarida juda katta e’tibor berilgan. Turli rivojlangan va rivojlanayotgan mamlakatlarda iqtisodiy 
o‘sish sifatining turli nazariy va amaliy jihatlarini faol o‘rgangan xorijiy tadqiqotchilar orasida M.Abramovis, 
R.Barro, J.Vang, C.Grilixes, M.Daylami, D.Jorgenson, A.Dhareshvar, V.Easterly, D.Kaufmann, J.Kendrick, 
R.Levin, R.Lopez, M.Mlachila, R.Ranieri, D.Rodrik kabilarning ilmiy tadqiqotlari ahamiyatlidir. 

Mamlakatimizda iqtisodiy o‘sish masalalari iqtisodchi olimlardan S.V.Chepel, A.K.Bedrinsev, A.V. Vahobov, 
N.F.Mo‘minov, G.K.Saidova va boshqalarning ilmiy ishlarida o‘rganilgan.

T A H L I L  V A  N A T I J A L A R
Barqaror iqtisodiy o‘sishni ta’minlash, “sof texnologiyalar”ga nisbatan innovatsion yondashishni kuchay

tirish, “yashil iqtisodiyot”ni shakllantirish muammolari xalqaro iqtisodiy, ekologik, investitsion forumlarda 
muntazam ravishda muhokama etib kelinmoqda. Milliy iqtisodiyot va eksport tarkibida chuqur qayta ishlangan, 
yuqori qo‘shilgan qiymatga ega tayyor mahsulotlar ulushini oshirishga yo‘naltirilgan iqtisodiyotni rivojlantirish 
uzoq muddatli barqaror iqtisodiy o‘sishni ta’minlashning muhim omili hisoblanadi. Mamlakat ishlab chiqarish 

hajmi va eksporti tarkibida xom ashyo tovarlarining salmoqli o‘rinni egallashi barqaror iqtisodiy rivojlanishga, 
aholi turmush farovonligiga salbiy ta’sir ko‘rsatadi, milliy iqtisodiyotning jahon xom ashyo tovarlari bozori 
konyunkturasi o‘zgarishlariga qaramligini oshiradi. 

O‘zbekiston iqtisodiyotida tarkibiy o‘zgarishlarning uzoq muddatli strategiyasini ishlab chiqish ichki va 
global jarayonlar hamda muammolarni hisobga olishni taqozo etadi. Shu nuqtayi nazardan barqaror iqtisodiy 
rivojlanishning yangi, resurslardan samarali foydalanishga asoslangan, innovasion iqtisodiyotga o‘tish izchil 
tarkibiy o‘zgarishlarni amalga oshirishning samarali vositalaridan biri hisoblanadi. 

Barqaror iqtisodiy o‘sishni ta’minlash, “sof texnologiyalar”ga nisbatan innovatsion yondashishni kuchay
tirish, “yashil iqtisodiyot”ni shakllantirish muammolari xalqaro iqtisodiy, ekologik, investitsion forumlarda 
muntazam ravishda muhokama etib kelinmoqda. “Yashil iqtisodiyot”ni rivojlantirishga ijtimoiyiqtisodiy rivojla
nish va atrofmuhitni saqlab qolish va rivojlantirishga qaratilgan 26 ta tamoyil ishlab chiqilgan. [2]

Yashil iqtisodiyot – bu “odamlar farovonligi va ijtimoiy tengligining yaxshilanishi, ekologik risklar va ekologik 
taqchillikni sezilarli darajada kamaytirish”ga olib keluvchi iqtisodiyotdir. [3] Mazkur tushunchasining mohiyatini 
yoritib berishda umumqabul qilingan yondashuvning mavjud emasligi “yashil iqtisodiyot” konsepsiyasi hali 
shakllanish bosqichida ekanligidan dalolat beradi. 

“Yashil” iqtisodiyot qayta tiklanuvchi energiya, yashil binoinshootlar, barqaror transport, suv va yer resurs
lari hamda qattiq maishiy chiqindi boshqaruvi kabi sektorlardan iboratdir.

Dunyo bo‘yicha “yashil” iqtisodiyot samaradorligini baholaydigan Global “yashil” iqtisodiyot indeksi (Global 
Green Economy Index – GGEI) hamda “Yashil” o‘sish indeksi (Green Growth Index – GGI) kabi xalqaro reyting 
ko‘rsatkichlari keng qo‘llanilmoqda. GGEI reyting ko‘rsatkichi 2010yildan boshlab e’lon qilina boshlangan 
bo‘lsa, oxirgi marta 2018yilda jami 130 ta mamlakatlar bo‘yicha baholash natijalari taqdim qilingan.

1-rasm: Yashil iqtisodiyot sektorlari

Mazkur indeksda boshqaruv va iqlim o‘zgarishi (leadership & climate change); samaradorlik sektorlari 
(yefficiency sectors); bozor va investitsiyalar (market & investment); atrof-muhit (yenvironment) kabi 4 ta 
o‘lchov kategoriyalari bo‘yicha baholanadi. Keyingi keng qo‘llanilib kelinayotgan ko‘rsatkich “Yashil” o‘sish 
indeksi (GGI) hisoblanadi. Ushbu indeks barqaror rivojlanish maqsadlari (Sustainable Development Goals), 
Parij iqlim bitimi majburiyatlari, Aichi bioxilmaxillik maqsadlari (Aichi Biodiversity Targets), shuningdek, resurs
lardan samarali va barqaror foydalanish, tabiat mulklarini himoyalash, “yashil” iqtisodiy imkoniyatlar, ijtimoiy 
qamrov kabi “yashil” o‘sish yo‘nalishlari bo‘yicha mamlakatlardagi holatni baholaydi. “Yashil” o‘sish indeksi 4 ta 
maqsadli yo‘nalish, 16 ta kategoriyalar hamda 36 ta indikatorlardan iborat bo‘lib, doimiy tarzda hamda barcha 
davlatlarni qamragan holda yuritib kelinadi. “Yashil” o‘sish indeksiga ko‘ra, Shvetsiya, Daniya, Chexiya va Ger
maniya kabi mamlakatlar eng yuqori “yashil” o‘sish ko‘rsatkichlariga ega. Eng quyida esa Zimbabve, Jazoir, 
Nigeriya va Niger kabi Afrika mamlakatlari o‘rin egallagan. MDH davlatlari ichida Gruziya, Markaziy Osiyo min
taqasida Qirg‘iziston mazkur reyting bo‘yicha yuqori o‘rindagi ko‘rsatkichlarni qayd etgan. O‘zbekiston Osiyo 
davlatlari ichida 33o‘rinda qayd etilgan. Mamlakatning mazkur indeksda “Ijtimoiy qamrov” (Social inclusion) 
hamda “Tabiiy kapital himoyasi” (Natural capital protection) ko‘rsatkichlari nisbatan yaxshiroq bo‘lsa, “Resurs
lardan samarali va barqaror foydalanish” (Efficient and sustainable resource use), “Yashil” iqtisodiy imkoni
yatlar (Green economic opportunities) yo‘nalishdagi ko‘rsatkichlarni yanada yaxshilash imkoniyati mavjud. 
Shuni ta’kidlash lozimki, O‘zbekiston Respublikasi Prezidentining 2019yil 4oktabrdagi PQ4477son qarori 

bilan 2019–2030yillarda O‘zbekiston Respublikasining “yashil” iqtisodiyotga o‘tish strategiyasi tasdiqlangan. 
O‘zbekiston Respublikasida “yashil” iqtisodiyotni ilgari surish va joriy etish bo‘yicha vakolatli organ sifatida esa 
Iqtisodiy taraqqiyot va kambag‘allikni qisqartirish vazirligi belgilangan. [4]

O‘zbekiston Respublikasi o‘z rivojlanishida yashil iqtisodiyotni shakllantirishda Yevropa Ittifoqi tomonidan 
2010yil 17iyunda qabul qilingan Yevropa – 2030 rivojlanish strategiyasini hisobga olishi va uni milliy iqtisodiyot 
xususiyatlarini inobatga olgan holda qo‘llashi maqsadga muvofiq deb hisoblaymiz. Shu o‘rinda ushbu uyushma 
tomonidan taklif etilgan “yashil iqtisodiyot”ni shakllantirish maqsadida barqaror ijtimoiyiqtisodiy o‘sishni ta’min
lash, iqtisodiyotda tarkibiy o‘zgarishlarni, raqobatbardoshlik va mehnat unumdorligini amalga oshirishga 
qaratilgan konsepsiyani o‘rganish asosida muvofiqlashtirish o‘ta muhimdir. Ushbu strategiyaga muvofiq 2030-
yilga qadar Yevropa Ittifoqi mamlakatlarida ilmiy-tadqiqot va tajriba konstruktorlik ishlariga (ITTKI) sarfla-
nayotgan xarajatlar miqdorini yalpi ichki mahsulotga nisbatan 3%ga yetkazish, atmosferaga chiqarilayotgan 
gazlar miqdorini 1990yil darajasiga nisbatan 80%ga qadar qisqartirish, qayta tiklanadigan energiya manbala
ridan foydalanish darajasini jami energiya iste’molida 20%ga qadar oshirish vazifasi qo‘yilgan (1jadval). 

1-jadval: “Yevropa 2020” rivojlanish strategiyasining asosiy ko‘rsatkichlari [5]

Ko‘rsatkichlar 2010 2015 2020 2025 2030

Bandlik Bandlik darajasi, 2064 yoshdagi aholiga 
nisbatan foiz hisobida 70,3 68,4 69,2 70,1 75,0

Ilmiytexnika taraqqiyoti 
va kostruktorlik ishlari

Ilmiytexnika taraqqiyoti va kostruktorlik 
ishlari xarajatlarining YaIMdagi ulushi, % 1,84 2,03 2,04 2,03 3,00

Iqlim o‘zgarishi va 
energetika

Atmosferaga chiqarilayotgan issiqxona 
gazlari, 1990=100 90,31 80,26 77,06 ... 80

Qayta tiklanadigan energiya manbalarining 
jami energiya iste’molidagi ulushi, % 11,0 15,0 16,0 ... 20

Energiya iste’moli, neft ekvivalentida mln 
tonna 1 693,1 1 569,1 1 507,1 ... 1 483

Pirovard energiya iste’moli, neft 
ekvivalentida mln tonna 1 180,0 1 106,2 1 061,2 ... 1 086

Ta’lim

O‘rta va o‘rta maxsus ta’lim darajasi, % 
(1824 yoshdagi aholiga nisbatan) 14,7 11,9 11,2 11.0 <10,0

Oliy ta’lim darajasi, % (3034 yoshdagi 
aholiga nisbatan) 31,1 37,1 37,9 38,7 ≥40,0

Kambag‘allik Kambag‘allik chegarasida yashovchilar, 
2008 yilga nisbatan o‘zgarish, ming kishi ... 5506 4753 1696 20000

Xitoyda 2025yilga qadar qayta tiklanadigan energiya manbalari hisobidan elektr energiya olish ulushini 
15%ga (hozirda 9%) yetkazish, iqtisodiyotning uglerod sig‘imkorligini 45%ga qisqartirish rejalashtirilgan. Muta
xassislar fikricha Xitoyda issiqxona gazlarini atmosferaga chiqarish miqdori 2020-yilga qadar ortib borishi, 
2030 yildan keyin esa kamayish tendensiyasiga ega bo‘lishi mumkinligini ta’kidlashmoqda. [1]

Ushbu holat Xitoyning ayrim sanoat tarmoqlari, jumladan avtomobilsozlik sanoatining jadal sur’atlarda 
rivojlanayotganligi bilan yanada murakkablashishi mumkin. Shu bilan bir vaqtda mamlakatda xususiy avtomo
billarga ega bo‘lish sur’atlari juda yuqoriligicha qolmoqda. [7]

Qozog‘iston Respublikasida “yashil iqtisodiyot”ga o‘tish konsepsiyasi uch bosqichda amalga oshirilishi 
rejalashtirilgan: [8]

1) 20132020yy. – resurslardan foydalanishni optimallashtirish va tabiatni muhofaza qilish samarador
ligini oshirish, “yashil” infratuzilmani yaratish;

2) 20202030yy. – “yashil” infratuzilma asosida milliy iqtisodiyot tarkibini shakllantirish, qayta tiklanadigan 
energetika texnologiyalarini rag‘batlantirish va keng miqyosda joriy etish, energiya samaradorligini 
oshirishning yuqori standartlari asosida inshootlar qurish;

3) 2030–2050yy. – milliy iqtisodiyotni “uchinchi sanoat inqilobi” tamoyillari asosida rivojlantirishga o‘tish.
McKinsey Global instituti mutaxassislari fikricha, “yashil iqtisodiyot”ni rivojlantirishga qaratilgan dasturlar 

samarasi tufayli jahon iqtisodiyotining energiya sig‘imkorligi 2050yilga qadar 50%ga qisqarishi yaqin 20 yilda 
tabiiy resurslarni iste’mol qilish hajmining kamayishi hisobiga 0,91,6 trln. dollar mablag‘ tejalishi mumkin. 

O‘zbekistonda iste’mol qilinayotgan elektr energiyasining katta qismi (87%) issiqlik elektrostansiyalarida 
ishlab chiqariladi. Bunda energiya iste’moli tarkibining o‘zagini neft va gaz resurslari tashkil etadi. Tabiiy gaz va 
neftdan foydalanishning hozirgi darajasi saqlanib qolgan holda ularning zaxiralari tabiiy gaz va neftga bo‘lgan 

ehtiyojni 2030 yil davomida qondirishga yetishi mumkin. Agar milliy iqtisodiyotda iste’mol etilayotgan elektr 
energiya miqdori 2030-yilga qadar ikki baravarga (50 mlrd. kVt/s) o‘sishini e’tiborga oladigan bo‘lsak, tabiiy neft 
va gaz zaxiralarining tugash muddati yanada qisqarishi tabiiy. 

Hisobkitoblar ko‘rsatishicha, O‘zbekistonda muqobil energiya manbalarining katta imkoniyatlari mavjud. 
Quyosh energiyasi, kichik daryolar, suv omborlari va kanallar, organik va noorganik chiqindilardan ishlab chiqa
riladigan biogaz energiyasi bu borada istiqbolli hisoblanadi. O‘zbekistonda quyosh energiyasidan foydalanish 
imkoniyatlari juda yuqori. Mamlakatimizda yil davomida quyoshli kunlar soni 320 kundan ortiqni tashkil etadi 
va quyosh energiyasi miqdori 51 mlrd. tonna neft ekvivalentidan oshib ketadi. Elektr energiyasini ishlab chiqa
rishda quyosh elektr stansiyalaridan an’anaviy manbalar bilan birgalikda uyg‘unlashtirilgan holda foydalanish 
har yili 1,8 mlrd. kub metr tabiiy gazni tejab qolish imkonini beradi. [9]

Yevropalik mutaxassislarning hisobkitoblariga ko‘ra, O‘zbekistonda bir yilda yillik iste’mol hajmidan 40 
baravar ko‘p elektrenergiya ishlab chiqarish imkoniyati mavjud va zamonaviy texnologiyalarni amaliyotga keng 
miqyosda joriy etish orqali 2030yilga qadar mamlakat yalpi ichki mahsulotining energiya sig‘imkorligini ikki 
baravarga kamaytirish mumkin. 

Milliy iqtisodiyotning energiya sig‘imkorligini pasaytirish, qayta tiklanmaydigan uglevodorod resurslaridan 
oqilona va samarali foydalanish maqsadida qator huquqiy hujjatlar qabul qilingan. Muqobil energiya manbala
rini joriy etishni rag‘batlantirish uchun qayta tiklanuvchi energiya manbalarining qonunchilik bazasini shakl
lantirish zarur. Yaqin istiqbolda energiyaning muqobil turi sifatida “Muqobil energiya manbalari to‘g‘risida”gi, 
“Quyosh energiyasi to‘g‘risida”gi, “Elektr ta’minoti to‘g‘risida”gi qonunlarni qabul qilish lozim.

Energiya manbalaridan oqilona foydalanishga qaratilgan tizimli, samarali choratadbirlar natijasida yalpi 
ichki mahsulotning energiya sig‘imkorligi kamayib bormoqda. Mamlakatimizda Umumjahon banki guruhi kredit
lari hisobidan sanoatda energiya samaradorligini oshirishga qaratilgan qiymati 125 mln. dollarga teng investit
sion loyihalar amalga oshirilmoqda. Ushbu sohaga yo‘naltirilayotgan investitsiyalar energetika tizimlarini yangi
lash, ishlab chiqarish quvvatlarini modernizasiyalash, qayta tiklanadigan energiya manbalarini o‘zlashtirishga 
sarflanmoqda. Hisob-kitoblarga ko‘ra, O‘zbekistonning an’anaviy elektroenergetika sektorida energiya sama
radorligini oshirishga qaratilgan choratadbirlar tizimi 2030yilga qadar 6,85 mln. tonna neft ekvivalentiga teng 
miqdorda tabiiy resurslarni tejash imkonini beradi. [9]

Milliy iqtisodiyotni modernizatsiyalash asosida “yashil iqtisodiyot”ni rivojlantirish muammolarini kompleks 
tahlil etish qator xulosalar qilish imkonini beradi:

● “yashil iqtisodiyot” konsepsiyasini mavafaqqiyatli amalga oshirishdagi asosiy muammo “yashil iqti
sodiyot” tushunchasini energiya va resurslarni tejaydigan samarali texnologiyalar, muqobil energeti
kaga qo‘shimcha investitsiyalar kiritish yoki “yashil” o‘sish sifatida soddalashtirish hisoblanadi. 

● “yashil iqtisodiyot” barqaror rivojlanish o‘rnini bosa olmaydi, “yashil iqtisodiyot” barqaror rivojlanishga 
erishishga xizmat qiluvchi mezon hisoblanadi;

● barqaror rivojlanish iqtisodiy, ijtimoiy va ekologik komponentlarni yaxlit, o‘zaro bog‘liqlikda rivojlanti
rishni taqozo etadi; 

● “yashil iqtisodiyot”ga o‘tish jarayoni har bir mamlakat uchun alohida ahamiyat kasb etib, tabiiy kapi tal, 
inson kapitali va mamlakatning iqtisodiy rivojlanish darajasiga kabi xususiyatlarga bevosita bog‘liq 
holda ro‘y beradi;

● milliy iqtisodiyotning energiya sig‘imkorligini ishlab chiqarish texnologiyalarini modernizatsiyalash, 
energiya resurslaridan oqilona foydalanishga qaratilgan samarali choratadbirlarni ishlab chiqish yor
damida pasaytirib borish lozim;

● qayta tiklanadigan energiya manbalaridan foydalanishni davlat tomonidan qo‘llabquvvatlash va rag‘bat
lantirishning huquqiy bazasini shakllantirish va takomillashtirish zarur. 

Fikrimizcha, quyidagilar “yashil iqtisodiyotga” o‘tishning samarali iqtisodiy dastaklariga aylanishi zarur:

● atrofmuhitga zarar yetkazuvchi faoliyatga qarshi “ekologik” soliqqa tortish tizimini shakllantirish, tabiiy 
resurslar qiymatini baholash tizimini takomillashtirish va samarasiz subsidiyalardan voz kechish;

● ekologik toza mahsulotlarni ishlab chiqarishni rag‘batlantiruvchi davlat xaridi siyosatini olib borish;

● “yashil iqtisodiyot” infratuzilmasi va tabiiy kapitalni tiklash uchun davlat investitsiyalari miqdorini oshirish;

● ekologik toza texnologiyalar yaratish bilan bog‘liq tadqiqotlar va ishlanmalarni davlat tomonidan 
maqsadli qo‘llabquvvatlash tizimini joriy etish. 

“Yashil taraqqiyot”ning drayveri bo‘la oladigan energetika, ilmfan va innovatsiyalar, turizm kabi sohalarga 
doir qonunlarimizda nomuvofiqliklar, bir-birini inkor etuvchi jihatlar talaygina. Hujjatlarning o‘zi ham juda ko‘p. 
Aytaylik, elektr energiyasini iste’molchiga yetkazib berish, narxnavoni belgilash va to‘lovni amalga oshirish 
mexanizmlari amaldagi an’anaviy tizimga moslab yaratilgan. Muqobil energiya manbalari bilan ishlash imkonini 
beradigan huquqiy normalar esa mavjud emas. Ikkinchi muhim masala “yashil iqtisodiyot”ga o‘tishda davlat 
qaysi moliyaviy instrumentlardan foydalanmoqchi ekanini aniqlab olishdan iborat. Chunki dastlabki bosqichda 
iqtisodiyot tarmoqlariga mo‘may investitsiya kiritishga to‘g‘ri keladi. Bunday yukni davlat budjeti ko‘tarolmaydi, 
ehtimol, xalqaro donor tashkilotlarga murojaat qilinar. U holda tashqi ko‘mak qanday shartlarda taqdim eti
ladi? Muhimi, mahalliy benefitsiarlar – aholi, tadbirkorlik va xo‘jalik subyektlari uni qay shaklda olishi mumkin? 
Biznesda “yashil iqtisodiyot” tamoyillari asosida ishlash uchun rag‘bat va motivatsiya uyg‘otilmasa, davlatning 
barcha sa’yharakatlari zoye ketadi. [10]

X U L O S A
Bugungi kunga qadar O‘zbekiston atrofmuhitni muhofaza qilish sohasidagi o‘n bitta xalqaro konvensiya, 

bitim va ular doirasidagi yettita ko‘p tomonlama xalqaro shartnomaga qo‘shildi. Mazkur bitim orqali Parij bitimini 
ratifikatsiya qilgan tomon sifatida 2030-yilga kelib issiqxona gazlari solishtirma tashlanmalarini 2010- yildagi 
darajaga nisbatan 10 foiz qisqartirish bo‘yicha majburiyat olgan.

O‘zbekistonda 2019–2030yillarda “yashil iqtisodiyot”ga o‘tish konsepsiyasi qator vazifalarni o‘z ichiga 
oladi. Jumladan, energiya samaradorligi ko‘rsatkichini ikki karra oshirish, qayta tiklanuvchi energiya man
balarini yanada rivojlantirish, ularning ulushini elektr energiyasini ishlab chiqarish umumiy hajmining yigirma 
besh foizidan ko‘prog‘iga yetkazish, aholi va iqtisodiyot tarmoqlarini zamonaviy, arzon va ishonchli energiya 
bilan ta’minlash ko‘zda tutilgan. Inklyuziv o‘sishdagi “yashil iqtisodiyot” imkoniyatlaridan foydlanish maqsadida 
sanoat korxonalari infratuzilmasini modernizatsiyalash, energiya samaradorligini 20 foizdan kam bo‘lmagan 
miqdorga oshirish hamda sof va ekologik xavfsiz texnologiyalar va sanoat jarayonlaridan yanada keng foydala
nish hisobiga ularning barqarorligini ta’minlash mo‘ljallangan. Qayta tiklanuvchi energiya manbalarini keng joriy 
etish va rivojlantirish nazarda tutilgan bo‘lib, umumiy energiya ishlab chiqarish salmog‘ida ushbu ekologik toza 
energiya ulushini 12 foizga yetkazish belgilangan.

